
కేయూరబాహుచరిత్రము








     మ్మనమునఁ జోద్యముం బొదల మన్మథుఁ డుద్ధతిఁ జాప మెక్కిడన్.4

ఉ. ఆరమణీలలామ హృదయంబున నాదట లంతకంతకుం

     బేరఁగ నింపు సంతసముఁ బెంపువహింపఁగ ఱెప్ప వెట్టఁగా

     నేరుపు లేక వేడుకలు నిట్టలద్రోసెడువాలుఁగన్నుల

     న్వారణ లేక క్రోలె జనవల్లభసుందరు మేనిచెల్వమున్.
5

వ. అట్లు చూచుచు నాత్మగతంబున.
6

సీ. ఈఱెప్పపొది విచ్చి యించుక చూచిన నొప్పారు కన్ను లెట్లుండునొక్కొ

     యీబొమ లల్లార్చి యెత్తి నటించిన నలిక మేసొబగునఁ బొలుచునొక్కొ

     యీ ముఖాంబుజమున నెలనవ్వు మొలచిన నరుణాధరం బెంత యమరునొక్కొ

     యీవాక్కు తెఱచి యేమేనియుఁ బలికిన మృదుభాష లెట్టివై మెఱయునొక్కొ

గీ. యనుచు నరనాథపుత్రిక మనములోన

     మదనవికృతు లంతంతకు నుదిలకొనఁగ

     వేడుకలు మెచ్చులును జోడుగూడిపొదల

     ధరణినాయకు చెలువంబుఁ దగిలిపొగడె.
7

వ. మఱియును.
7

సీ. పూర్ణలలాటసముల్లాసవదనంబు నాననాంబుజముతో నంటఁ జేయ

     సామజకుంభసంస్ఫాలనకర్కశహస్తంబు చన్నుల నంటుకొనఁగ

     జ్యాకిణవ్యాయితచారుబాహులు కాంక్ష రెట్టిగా గళమునఁ జుట్టుకొనఁగ

     రాజ్యలక్ష్మీమందిరప్రాంగణం బైన వక్షస్థలంబున వ్రాలి సొగియ

గీ. నప్పళించుఁ దివురు నఱ్ఱాడు మదిలోన, మానమూఁది తన్నుఁదాన మగుడఁ

     దిగుచు రాజకన్య జగదీశసుందరుం, జూచి చూచి మదనుఁ డేఁచి యలఁప.
9

వ. తదనంతరంబ.
10

చ. ధరణీతలేశ్వరుండు వెడతాల్చిన నిద్రఁ దొఱంగి కన్నుదో

     యరవిరియంగ లాటవసుదాధిపపుత్రికఁ జూచి రత్నసుం

     దరి చనుదెంచెఁగాఁ దలఁచి తప్పక కన్గొని కాకయున్న న

     చ్చెరువును సందియంబుఁ దనచిత్తములోపల సందడింపఁగన్.
11

చ. ప్రకటితదేహదీప్తులు విభాసితభూషణదత్త దీధితి

     ప్రకరముమీఁదఁ గన్నెగసి పార్శ్వములం బచరించి చుట్టుఁ బ

     ర్వికొనఁగ వెల్గుచుండుఁ బరివేషములోపల నొప్పు చంద్రరే

		 ఈ పేజీలో చివరి మార్పు 13 అక్టోబరు 2021న 02:53కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

